
Pora Toledo el rey tomada da;
essa noch mio (Cid Tajo non quiso passar:
“Merced, ya rey, si el Criador vos salve!
Penssad, sefior, de entrar en la ¢ibdad,

e yo con los mios posaré a San Servan:
las mis companas esta noche llegaran.
Temé vigilia en aquest santo logar;
cras manana entraré a la ¢ibdad,

e iré a la cort enantes de yantar”.
Dixo elrey: “plazme de veluntad”.

El rey don Alfons a Toledo va entrar,
mio (id Roy Diaz en Sant Servan posar.
Mando fazer candelas e poner en el altar;
sabor a de velar en essa santidad,
al Criador rogando e fablando en poridad.
Entre Minaya e los buenos que i ha
acordados foron, quando vino la man.

(Poema de Mio Cid, 136)



